[image: image1.png]MPEONATAY: Bnagata Ha Peny6nvka MakegoHuja

MPETCTABHULW: Hukona Togopos, MUHUCTEpP 3a obpa3oBaHue U
Hayka
n
NMunauTa Kasumu, 3aMeHuK Ha MUHUCTEPOT 3a
obpa3zoBaHue 1 Hayka

MOBEPEHULN: BecHa XopBaToBUK, AUpeKTop Ha bupoTo 3a
pa3Boj Ha obpasoBaHMeTo
"

EneHa VBaHoBCKa, pakoBoauTen Ha CekTop BO
MuHUCTEPCTBOTO 32 06pa3oBaHue 1 Hayka

NPEANOI — 3AKOH

3a NsMeHyBak€ 1 40onoNiHyBake Ha 3aKOHOT 3a OCHOBHOTO 06pa3oBaHNETO

Ckonje, centemspu 2009 roguHa




[image: image2.png]==\Y3 REA
=Y PENYBIK .

Makenonuja

BNAOA HA PEMYBNUKA MAKEIOHUJA U85 vkmonyg

4.09.2009 roguHa
Ckonje

AO NPETCEOATENOT HA COBEPAHUETO HA
PENYBJINKA MAKEOOHUJA

CKONJE

Bps ocHoBa Ha uneHoT 91 anuHeja 2 og YcTaBoT Ha Penybnvka MakegoHuja,
uneHosute 132 n 137 ong [enoBHUKOT Ha CobpaHuneto Ha Peny6nuka
MakepoHuja, BnapaTa Ha Peny6nuka MakenoHvja Bu nogHecysa Mpepnor-
SaKOH 3a W3MeHyBate W [AoMornHyBare Ha 3aKOHOT 33  OCHOBHOTO
obpasoBaHue, LWTO ro YTBPAK Ha cegHuuaTa, ogpxaHa Ha 1.09.2009 roauHa.

3a npeTcTaBHUUM Ha Brnapata Ha Peny6nuka MakefoHvja Bo CobpaHueTo ce
onpeaeneHn Hwvkona TopopoB, MuHWCTEp 3a obpasoBaHMe U Hayka u
NwHpguTa Kasumu, sameHuk Ha MUHUCTEPOT 3a obpasoBaHMe M Hayka, a 3a
noeepeHnun BecHa XopeaToBuK, AupekTop Ha Bupoto 3a pasBoj Ha
obpasoBaHMeTo W EneHa BaHoBcka, pakoBoguten Ha Cektop BO
MuHucTepcTBOTO 3a 06pasoBaHye 1 Hayka.

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ
Инвестирањето во човечките ресурси стана исклучително значајно прашање во градењето на општество и креирање на економија заснована врз знаење. Човечкиот капитал е клучниот елемент на Лисабонската стратегија за развој на Европската Унија, како и за постигнувањето на целите зацртани во Милениумската стратегија. 

Значајни цели на образованието кои се наведени во рамките на оваа стратегија се унапредување на квалитетот на образованието, подигнување на ефективноста во образованието, подобрување на пристапот до образованието и засилување на меѓународната димензија во образованието и образовна соработка меѓу државите и регионите. 

Подобрувањето на квалитетот на образованието може да помогне во насока на подобра употреба на ресурсите како и за постигнување на важните цели како што се еднаква и ефективна употреба на средствата кои се издвојуваат за образовните потреби. 

Меѓутоа, од не помало значење е и прашањето на евалуацијата на успехот на наставниците, но и на училиштата во целина во насока на тоа како ги реализираат зацртаните обврски и какви резултати покажуваат во својата активност. Екстерната и интерната евалуација во образованието сé повеќе станува задолжителна контролна алатка во голем број држави. Најчесто, во образовните системи кои ги применуваат овие механизми евалуацијата ја врши посебна агенција (служба) за евалуација, посебен комитет или независно тело (агенција за ревизија) која дејствува на сметка на јавните власти.

Со постојниот Законот за основното образование како механизми за добивање на резултати за квалитетот на воспитно-образовниот процес се предвидува самоевалуацијата, која основното училиште треба да ја спроведе секоја втора година, додека во Законот за просветната инспекција е регулирано дека просветните инспектори вршат интегрална евалуација на работата на училиштето. 
 Но, со сегашната законска поставеност на евалуацијата во образовниот систем не се нудеше заокружен и интегрален систем кој има своја стратегија, програма, акционен план, цели, методи, човечки ресурси и краен ефект. Затоа постои потреба од законски уредена материја чија што основна цел е да се направи анализа и оценување на квалитетот на образованието во целина и нивото на имплементација на европските стандарди. 

Значи, основната цел на евалуацијата (интерната и екстерната) не е насочена само на контрола на оценките на учениците, туку многу повеќе од тоа. Главната задача на евалуацијата е во давањето одговор на прашањето колку училиштата и наставничкиот кадар имаат капацитет и се подготвени да ги реализираат стандардите содржани во програмата и акциониот план за образование подготвени согласно Лисабонската стратегија и постигнувањето на целите зацртани во Милениумската стратегија. Само преку организирана и комплексно заокружена системска акција на проценка на постигнувањата и преку евалуација на целокупниот квалитет и капацитет на училишните институции е можно да се изгради компатибилен и компарабилен образовен систем согласно на европски прифатените индикатори за квалитет. 

Оттука, една од главните задачи на Министерството за образование и наука е да обезбеди прецизни, транспарентни и јасни механизми за вреднување на квалитетот на воспитно-образовниот процес во основните училишта преку евалуација на постигањата на успехот на учениците. 


Имајќи предвид дека постојниот Закон за основното образование не нуди механизми за системско проверување на квалитетот на образованието во основните училишта, потребно е да се изврши изменување и дополнување на Законот за основното образование во делот на самоевалуцијата што ја вршат самите училишта, во делот на професионалното и стручното усовршување на наставниците, нивното напредување во звања, на наставниците кои нема да покажат задоволителни резултати во работата да им се обезбеди советодавна помош, проверката на знаењата на учениците кое ќе се врши од страна на училишна комисија, во делот на педагошката документација со воведување на додаток на свидетелство, како и со проширување на надлежностите на директорот на основното училиште во делот на училишната комисија за екстерно тестирање на успехот на учениците.
Оттука, се цени дека е потребна измена и дополнување на постојните одредби на Законот за основното образование. 
II. ЦЕЛИ, НАЧЕЛА И ОСНОВНИ РЕШЕНИЈА 
Основна цел на предложеното изменување и дополнување на Законот за основното образование е да се нормира заокружен и интегрален систем со механизми за добивање на резултати за квалитетот на воспитно-образовниот процес во основното образование.

Предлог - законот за измена на Законот за основното образование се заснова на следните начела: 

- обезбедување квалитет во остварувањето на основното образование;

- обезбедување на еднаков пристап за сите ученици во основното образование;

- воведување на прецизни, транспарентни и јасни механизми за вреднување на квалитетот на воспитно-образовниот процес во основните училишта преку евалуација на постигањата;

Предложената измена ги содржи следните решенија:

- самоевалуцијата што ја вршат самите основни училишта да се врши секоја втора година; 
- воведување на интерно и екстерно проверување на напредокот и постигањата на учениците;

- екстерното проверување го врши училишна комисија составена од пет члена: директор, стручен соработник и три наставници од училиштето;

- проверувањето на постигањето на учениците се врши по четири наставни предмети согласно наставниот план, а врз основа на генерален распоред и правила подготвени од страна на Бирото за развој на образованието.

-резултатите од проверувањето на постигањето на успехот на учениците училиштето ги запишува во додаток на свидетелство, кое заедно со свидетелството за завршена година му се издава на ученикот по завршувањето на наставната година:

-ученикот или родителот има право да поднесе писмен приговор до училишната комисија и да направи увид на тестот во рок од три дена од денот на соопштувањето на резултатите;

- за професионалното усовршување и оспособување на секој наставник и стручен соработник се води професионално досие;

- платата на наставникот и на стручниот соработник е според стекнатото звање. Платата на наставникот може да се зголеми или намали зависно од резултатите од екстерното проверување, самоевалуацијата и интегралната евалуација. Платата на стручниот соработник може да се зголеми или намали зависно од евалуацијата на професионалното досие;

- на наставник и стручен соработник за кои Бирото и Државниот просветен инспекторат утврдиле дека и по една година од добивањето на стручна поддршка, повторно ќе биде во делот на ранг листата на наставници на кои им е потребна стручна помош, ќе му биде намалена платата во висина од 10% од последната исплатена плата, во траење од една година.

 III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За реализација на предвидените законски решенија со овој предлог не се потребни дополнителни финансиски средства за 2009 година. За 2010 година потребни се средства во висина од 27 милиони денари за зајакнување на локалните сервери на училиштата за реализација на екстерното тестирање.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРО-ВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
​​​​Средствата се обезбедуваат од Буџетот на Република Македонија
V. ПОСТАПКА ЗА ДОНЕСУВАЊЕ НА ЗАКОН ЗА ИЗМЕНУВАЊЕ НА ЗАКОНОТ ЗА СРЕДНОТО ОБРАЗОВАНИЕ
Со оглед на тоа што не се работи за обемен и сложен закон согласно член 137 од Деловникот за работа на Собранието на Република Македонија („Службен весник на Република Македонија“ број 91/08), овој закон се предлага да се донесе по редовна постапка.

ПРЕДЛОГ-ЗАКОН 

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОСНОВНОТО ОБРАЗОВАНИЕ

Член 1

Во Законот за основното образование („Службен весник на Република Македонија“ бр. 103/08), по член 31 се додава нов член 31-а кој гласи:

„Член 31-а
(1) Во основното училиште може да се реализираат експериментална програма и развојно-истражувачки проект, заради унапредување на воспитно-образовниот процес.
(2) Експерименталната програма и развојно-истражувачкиот проект од став 1 на овој член ги донесува министерот, по претходно мислење од Бирото.“ 

Член 2
Во член 54 по ставот 2 се додаваат три нови става (3), (4) и (5) кои гласат:

„(3) Ученикот има обврска на интерно и екстерно проверување на  напредокот и постигањето на успехот на начин утврден во член 71 од овој закон. 

(4) Училишната комисија е должна согласно генералниот распоред од член 71 ставот (7) од овој закон да организира дополнителен термин за екстерно проверување на постигањата на успехот на учениците кои поради болест или оправдани причини не биле во можност екстерно да бидат проверени.

(5) Начинот на организирање и спроведување на екстерното проверување на учениците го пропишува министерот, по предлог на Државниот испитен центар“.

Член 3

Во член 70 во ставот (1) пред зборот „седмо“ се додава зборот „шесто“ и се става запирка.


Во ставот (2) по зборот „од“ се додава зборот „шесто“ и се става запирка.
Член 4
Членот 71 се менува и гласи:

„(1) Следењето и проверувањето на напредокот и постигањето на успехот на учениците се врши со интерно и со екстерно проверување.

(2) Интерното проверување на постигањето на успехот на учениците го вршат континуирано наставниците во училиштето врз основа на стандардите за оценување од член 66 на овој закон.    

(3) Екстерното проверување на постигањата на успехот на учениците на крајот на секоја наставна година за учениците од четврто до деветто одделение го организира и спроведува училиштето преку училишна комисија.

(4) Училишната комисија за екстерно проверување на постигањата на учениците е составена од пет члена: директор, стручен соработник и три наставници од училиштето. 

(5) Начинот на формирање и работење на училишната комисија, тајноста на материјалот за екстерно проверување, начинот и постапката на проверување на тестовите од училишната комисија, како и формата и содржината на извештајот, ги пропишува министерот, по предлог на Државниот испитен центар. 

(6) Проверувањето на постигањата на успехот на учениците се врши со тестови кои ги подготвува Бирото, во соработка со Државниот испитен центар. 
(7) Проверувањето на постигањето на успехот на учениците од ставот (3) на овој член се врши по четири наставни предмети согласно наставниот план, а врз основа на генерален распоред подготвен од страна на Бирото.  

(8) Врз основа на генералниот распоред од ставот (7) на овој член, училишната комисија подготвува интерен распоред по паралелки, наставни предмети и наставници за спроведување на екстерното проверување во училиштето.

 (9) Резултатите од проверувањето на постигањето на успехот на учениците од ставот (7) на овој член училиштето ги запишува во додаток на свидетелство кое заедно со свидетелството за завршено одделение му се издава на ученикот по завршувањето на наставната година. 

(10) На ученикот кој не постапил согласно член 54 став (3) од овој закон не му се издава додаток на свидетелство. 

(11) Резултатите запишани во додаток на свидетелството од ставот (9) се еден од критериумите за запишување на ученикот во средно училиште.

(12) Училишната комисија доставува извештај за спроведеното екстерно проверување до Државниот испитен центар.“
Член 5
По членот 72 се додава нов член 72-а, кој гласи:

“Член 72-а

(1) Ученикот или родителот има право да поднесе писмен приговор до училишната комисија и да направи увид на тестот од член 71 став 6 од овој закон во рок од три дена од денот на соопштувањето на резултатите.
(2) Училишната комисија во рок од три дена од денот на добивањето на приговорот од ставот (1) на овој член е должна да одлучи по приговорот.

(3) Ако училишната комисија утврди разлика меѓу објавениот резултат и резултатот содржан во тестот од ставот (1) на овој член го зема како конечен резултатот содржан во тестот и за тоа го информира Државниот испитен центар. 

Член 6
Во член 76 зборовите „како и вршењето на интерното и екстерното проверување“ се бришат. 

Член 7

Во член 80 ставот (4) се менува и гласи:


„(4) На јавниот оглас за засновање на работен однос за наставник, стручен соработник, односно воспитувач може да се пријави и лице без положен стручен испит и да заснова работен однос на определено работно време до крајот на учебната година.“


По ставот (4) се додава нов став (5) кој гласи:


„(5) Без положен стручен испит не може да се заснова работен однос на неопределено време.“

Член 8
Во член 86, став (2) во алинејата 6 зборовите „со стандардизирани тестови„ се бришат.

По алинејата 6 се додава нова алинеја 7, која гласи:

„-учество во екстерното проверување на постигањата на успехот на учениците на крајот на секоја наставна година;“

Член 9
Во член 91 ставот 2 се менува и гласи:

„(2) Министерот во соработка со Бирото и Државниот испитен центар донесува годишна програма за професионално усовршување и напредување на наставниците и стручните соработници.“

По ставот (2) се додаваат три нови става (3), (4) и (5) кои гласат:

(3) За професионалното усовршување и оспособување на секој наставник и стручен соработник се води професионално досие. 

(4) Формата, содржината и начинот на водењето на професионалното досие ги пропишува министерот, по предлог на Бирото.    

(5) Начинот на собирање на резултатите од евалуациите од член 92 став (5) на овој закон врз основа на кои се врши напредувањето на наставниците и стручните соработници го пропишува министерот, по предлог на Бирото, Државниот испитен центар и Државниот просветен инспекторат.“
Ставовите (3), (4), (5), (6) и (7) стануваат ставови (6), (7), (8), (9) и (10). 
Ставот (8) се брише.
Член 10
Член 92 се менува и гласи:

„(1) Наставниците и стручните соработници во основното училиште се усовршуваат, оспособуваат и напредуваат во звања.

(2) Наставникот и стручниот соработник кој за прв пат се вработуваат во училиште се со звање наставник-приправник и стручен соработник-приправник.

(3) Наставник-приправник може да напредува во звањата наставник, наставник-ментор и наставник-советник.

(4) Стручниот соработник-приправник може да напредува во звањата стручен соработник, стручен соработник-ментор и стручен соработник-советник.  

(5) Платата на наставникот и на стручниот соработник е според стекнатото звање. Платата на наставникот може да се зголеми или намали зависно од резултатите од екстерното проверување, самоевалуацијата и интегралната евалуација. Платата на стручниот соработник може да се зголеми или намали зависно од евалуацијата на професионалното досие. Исплатата на плата според стекнатото звање започнува од 1 јануари наредната година по објавувањето на ранг-листите од ставот (6) на овој член.   

(6) Врз основа на резултатите од евалуациите од ставот (5) на овој член Министерството утврдува и објавува ранг-листи. 

(7) При напредувањето на наставниците во соодветното звање, училишната комисија задолжително ги зема предвид резултатите од евалуациите и рангирањето на наставникот, а при напредувањето на стручниот соработник во соодветно звање ги зема предвид резултатите од евалуацијата на професионалните досијеа.

(8) Напредување на наставниците и стручните соработници во звањата наставник, наставник-ментор, стручен соработник и стручен соработник-ментор го врши училишна комисија која ја формира директорот на училиштето. 

(9) Комисијата од ставот (8) на овој член е составена од еден одделенски наставник и наставник по предметна настава, педагог, односно психолог во училиштето, еден родител, директорот на училиштето, член на училишниот одбор кој е претставник од основачот и советник од Бирото. 

(10) Одделенските и предметните наставници за членови во комисијата од ставот (9) на овој член ги избира наставничкиот совет во училиштето, родителот го избира советот на родители на училиштето, а членот од училишниот одбор го избира училишниот одбор. 

(11) Напредувањето на наставниците и стручните соработници во звањата наставник-советник и стручен соработник-советник го врши комисија формирана од министерот.    

(12) При напредувањето на наставниците и стручните соработници во соодветното звање комисијата од ставот (8) на овој член задолжително ги зема предвид резултатите од евалуациите и рангирањата на наставникот, односно резултатите од евалуацијата на професионалното досие.

(13) Основното училиште по завршувањето на секоја четврта учебна година може да врши напредување на двајца вработени од редот на наставниците и стручните соработници во секое од звањата од ставот (8) на овој член и може да предложи двајца вработени од редот на наставниците и стручните соработници да напредуваат во звањата од ставот (11) на овој член ако има до 50 вработени наставници и стручни соработници. 

 (14) Основното училиште по завршувањето на секоја четврта учебна година може да врши напредување на тројца вработени од редот на наставниците и стручните соработници во секое од звањата од ставот (8) од овој член и може да предложи три вработени од редот на наставниците и стручните соработници да напредуваат во звањата од ставот (11) на овој член ако има повеќе од 51 вработен наставник и стручен соработник. 


(15) Наставник и стручен соработник може да напредува во следното звање по четири години на начин утврден со овој закон. 

(16) Наставникот и стручниот соработник кој е незадоволен од извршениот избор за напредување во звање, има право на приговор до Министерството, во рок од осум дена од денот на објавувањето на списокот на наставници и стручни соработници кои напредуваат во звање.

(17) Начинот на стручно усовршување, оспособување и напредување на наставниците и стручните соработници во звањата од ставовите (3) и (4) на овој член го пропишува министерот, по предлог на Бирото“. 

Член 11
Во член 96 по ставот (6) се додаваат два нови става (7) и (8) кои гласат:

„(7) Директорот врз основа на негативните резултати од евалуациите од член 92 став (6) на овој закон донесува акт за престанок на работниот однос на наставникот и стручниот соработник.  
(8) Против актот на директорот од ставот (7) на овој член наставникот и стручниот соработник може да поднесе тужба до надлежен суд“. 

Член 12

Член 97 се менува и гласи:

„(1) На наставник и стручен соработник за кои Бирото и Државниот просветен инспекторат утврдиле дека и по една година од добивањето на стручната помош, повторно ќе биде во делот на ранг листата на наставници на кои им е потребна стручна помош, ќе му биде намалена платата во висина од 10% од последната исплатена плата, во траење од една година.

(2) Решението за намалување на платата на наставникот и стручниот соработник од ставот (1) на овој член го донесува директорот на училиштето.
(3) Решението од ставот (2) на овој член се доставува до Министерството до 31 август од тековната година, а ќе отпочне да се применува од јануари наредната година.“ 

Член 13
По членот 99  се додава нов член 99-а кој гласи:

„Член 99-а

Главната книга за резултатите од екстерното проверување на учениците и додатокот на свидетелство претставуваат педагошката документација. “

Член 14

Во член 100 во ставот 1 бројот „100“ се заменува со бројот „99“.

Член 15
Во член 101 во ставот (1) по зборот „свидетелството“ се става запирка и се додаваат зборовите „додатокот на свидетелство.“

Член 16
Во член 130 по алинејата 9 се додаваат две нови алинеи 10 и 11 кои гласат:

„- формира и раководи со училишната комисија за екстерно проверување на постигањата на учениците“

- врши контрола врз начинот на водењето на професионалните досиеја од член 91 став (3) од овој закон.“ 

Член 17
Членот 146 се менува и гласи:

„За обезбедување квалитет на наставата, училишниот одбор на секои четири години донесува програма за развој на училиштето, во која се земени предвид резултатите од самоевалуацијата спроведена од страна на училишната комисија, советодавната и стручната помош од Бирото, препораките од извештајот од интегралната евалуација спроведена од страна на Државниот просветен инспекторат, како и резултатите од годишниот извештај за екстерното проверување на постигањето на успехот на учениците на Државниот испитен центар.“ 
Член 18
Во член 147 ставовите (1) и (2) се менуваат и гласат:

„(1) На секои две години за реализација на програмите од членот 146 од овој закон училиштето врши самоевалуација.

(2) Самоевалуацијата од ставот (1) на овој член се спроведува на крајот на секоја втора наставна година.“  

Член 19
Во член 148 по ставот (1) се додава нов став (2) кој гласи:

(2) „Извештајот со резултатите од самоевалуацијата училиштето го доставува до Државниот испитен центар.“

Член 20
Член 189 се брише.

Член 21
Подзаконските акти предвидени со овој закон министерот ќе ги донесе до 31 декември 2009 година.   

Член 22
Овој закон влегува во сила осмиот ден од денот на објавувањето во „Службен весник на Република Македонија“. 
ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОСНОВНОТО ОБРАЗОВАНИЕ
I. Објаснување на содржината на одредбите на Предлог на Законот за изменување и дополнување на Законот за основното образование.
Со член 1 од Предлог на Законот за изменување и дополнување на Законот за основното образование се додава нов член 31-а во постојниот закон со кој пропишува дека во основното училиште може да се реализира експериментална програма и развојно-истражувачки проект, кој ќе придонесе за унапредување на воспитно образовниот процес во училиштата и кој го донесува министерот по претходно мислење од Бирото. 

Со член 2 став 3 се доуредуваат обврските на учениците на интерно и екстерно проверување на  напредокот и постигањето на успехот.
Со став 4 е уредено дека Училишната комисија е должна согласно генералниот распоред да организира дополнителен термин за екстерно проверување на постигањата на успехот на учениците кои поради болест или оправдани причини не биле во можност екстерно да бидат проверени.

Со ставот 5 е уредено дека начинот на организирање на екстерното проверување, како и причините за оправдано отсуство на учениците ги пропишува министерот, по предлог на Државниот испитен центар.
Со член 3 од овој закон се дополнува членот 70 од постојниот закон за основното образование, каде што се утврдува дека учениците од шесто одделение доколку имаат повеќе од две негативни оценки се упатуваат на поправен испит. 
Со член 4 се менува членот 71 од постојниот закон. Со став 1 се уредува дека следењето и проверувањето на напредокот и постигањето на успехот на учениците се врши со интерно и со екстерно проверување. Ставот 2 прецизира дека интерното проверување на постигањето на успехот на учениците го вршат континуирано наставниците во училиштето врз основа на стандардите за оценување. Екстерното проверување на постигањата на успехот на учениците на крајот на секоја наставна година за учениците од четврто до деветто одделение го организира и спроведува училиштето преку училишна комисија, составена од пет члена: директор, стручен соработник и три наставници од училиштето. Начинот на формирање и работење на училишната комисија, тајноста на материјалот за екстерно проверување, начинот и постапката на проверување на тестовите од училишната комисија како и формата и содржината на извештајот, ги пропишува министерот, по предлог на Државниот испитен центар. Тестовите кои ги подготвува Бирото, во соработка со Државниот испитен центар. Проверувањето на постигањето на успехот на учениците се врши по четири наставни предмети согласно наставниот план, а врз основа на генерален распоред подготвен од страна на Бирото. Врз основа на генералниот распоред, училишната комисија подготвува интерен распоред по паралелки, наставни предмети и наставници за спроведување на екстерното проверување во училиштето. Резултатите од проверувањето на постигањето на успехот на учениците, училиштето ги запишува во додаток на свидетелство кое заедно со свидетелството за завршено одделение му се издава на ученикот по завршувањето на наставната година. Ученикот кој нема да биде тестиран, не му се издава додаток на свидетелство. Резултатите запишани во додаток на свидетелството, се еден од критериумите за запишување на ученикот во средно училиште. За својата работа Училишната комисија доставува извештај за спроведеното екстерно проверување до Државниот испитен центар.
Со член 5 од овој закон по членот 72 од постојниот закон се додава нов член 72-а со кој на ученикот или родителот му се овозможува да поднесе писмен приговор до училишната комисија и да направи увид на тестот од член 71 став 9 во рок од три дена од денот на соопштувањето на резултатите. Училишната комисија во рок од три дена од денот на добивањето на приговорот е должна да одлучи по приговорот. Доколку училишната комисија утврди разлика меѓу објавениот резултат и резултатот содржан во тестот го зема како конечен резултатот содржан во тестот и за тоа го информира Државниот испитен центар. 
Со член 6 во членот 76 од постојниот закон се бришат зборовите „како и вршењето на интерното и екстерното проверување.“ 

Со член 7 се уредува дека на јавниот оглас за засновање на работен однос може да се јави и лице без положен стручен испит и да заснова работен однос на определено работно време до крајот на учебната година.

Со член 8 во членот 86 од постојниот закон во став 2 во алинејата 6 зборовите „со стандардизирани тестови“ се бришат.
Со членот 8 се додава и работна должност на наставникот и стручниот соработник да учествува во екстерното проверување на постигањата на успехот на учениците на крајот на секоја наставна година.
Член 9 го менува став 2 од член 91 и додава три нови става со кои се уредува дека Министерството во соработка со Бирото и Државниот испитен центар донесува годишна програма за професионално усовршување и напредување на наставниците и стручните соработници.
Трите нови става 3, 4 и 5 уредуваат дека за професионалното усовршување и оспособување на секој наставник и стручен соработник се води професионално досие. Начинот на водење на професионалното досие го пропишува министерот, по предлог на Бирото. Начинот на собирање на резултатите од евалуациите, врз основа на кои се врши напредувањето на наставниците и стручните соработници го пропишува министерот, по предлог на Бирото, Државниот испитен центар и Државниот просветен инспекторат. Ставот 8 во член 91 од постојниот закон се брише.
Со член 10 се менува член 92 од постојниот закон и се уредува дека наставниците и стручните соработници во основното училиште се усовршуваат, оспособуваат и напредуваат во звања. Наставникот и стручниот соработник кој за прв пат се вработуваат во образование се со звање наставник-приправник и стручен соработник-приправник. Наставник-приправник може да напредува во звањата наставник, наставник-ментор и наставник-советник. Стручниот соработник-приправник може да напредува во звањата стручен соработник, стручен соработник-ментор и стручен соработник-советник. Платата на наставникот и на стручниот соработник е според стекнатото звање. Платата на наставникот може да се зголеми или намали зависно од резултатите од екстерното проверување, самоевалуацијата и интегралната евалуација. Платата на стручниот соработник може да се зголеми или намали зависно од евалуацијата на професионалното досие. Исплатата на плата според стекнатото звање започнува од 1 јануари наредната година по објавувањето на ранг-листите. Врз основа на резултатите од евалуациите, Министерството утврдува и објавува ранг-листи. При напредувањето на наставниците во соодветното звање училишната комисија задолжително ги зема предвид резултатите од евалуациите и рангирањето на наставникот, а при напредувањето на стручниот соработник во соодветно звање ги зема предвид резултатите од евалуацијата на професионалните досијеа. Напредување на наставниците и стручните соработници во звањата наставник, наставник-ментор, стручен соработник и стручен соработник-ментор го врши училишна комисија, која ја формира директорот на училиштето и е составена од еден одделенски наставник и наставник по предметна настава, педагог, односно психолог во училиштето, еден родител, директорот на училиштето, член на училишниот одбор кој е претставник од основачот и советник од Бирото. Одделенските и предметните наставници за членови во комисијата ги избира наставничкиот совет во училиштето, родителот го избира советот на родители на училиштето, а членот од училишниот одбор го избира училишниот одбор. Напредувањето на наставниците и стручните соработници во звањата наставник-советник и стручен соработник-советник го врши комисија формирана од министерот. При напредувањето на наставниците и стручните соработници во соодветното звање комисијата задолжително ги зема предвид резултатите од евалуациите и рангирањата на наставникот, односно резултатите од евалуацијата на професионалното досие. Основното училиште по завршувањето на секоја четврта учебна година може да врши напредување на двајца вработени од редот на наставниците и стручните соработници во секое од звањата може да предложи двајца вработени од редот на наставниците и стручните соработници да напредуваат во звањата ако има до педесет вработени наставници и стручни соработници. Ако има повеќе од педесет и еден вработен наставник и стручен соработник училиштето може да предложи три вработени од редот на наставниците и стручните соработници да напредуваат во звања. Наставник и стручен соработник може да напредува во следното звање по четири години на начин утврден со овој закон. Наставникот и стручниот соработник кој е незадоволен од извршениот избор за напредување во звање, има право на приговор до Министерството, во рок од осум дена од денот на објавувањето на списокот на наставници и стручни соработници кои напредуваат во звање. Начинот на стручно усовршување, оспособување и напредување на наставниците и стручните соработници во звањата го пропишува министерот, по предлог на Бирото.“  

Со член 11 во членот 96 се додаваат два нови става според кои Директорот врз основа на негативните резултати од евалуациите може да донесе акт за престанок на работниот однос на наставникот и стручниот соработник. Против актот на директорот, наставникот и стручниот соработник може да поднесе тужба до надлежен суд. “ 

Со член 12 се менува член 97 и регулира дека наставник и стручен соработник за кои Бирото и Државниот просветен инспекторат утврдиле дека и по една година од добивањето на стручна поддршка, повторно е во делот на ранг листата на наставници на кои им е потребна стручна помош, ќе му биде намалена платата во висина од 10% од последната исплатена плата, во траење од една година. Решението за намалување на платата на наставникот и стручниот соработник од став 1 на овој член го донесува директорот на училиштето. Директорот Решението го доставува до Министерството до 31 август од тековната година, а ќе отпочне да се применува од јануари наредната година.“ 
Со член 13 се додава нов член 99-а со кој како педагошка документација се воведува главна книга за резултатите од екстерното проверување на учениците и додатокот на свидетелство во кое ќе се запишуваат постигањата на учениците од екстерното проверување на успехот на учениците.
Со член 14 се врши техничка корекција на законот. 
 Со член 15 додатокот на свидетелство се уредува дека е јавна исправа.

Со член 16 се доуредуваат овластувањата на директорот на основното училиште односно дека директорот формира и раководи со училишната комисија за екстерно проверување на постигањата на учениците, како и дека врши контрола врз начинот на водењето на професионалните досиеја на вработените во училиштето.

Член 17 од овој закон се менува член 146 од постојниот закон и со него заради обезбедување квалитет на наставата училишниот одбор на секои четири години донесува програма за развој на училиштето, во која се земени предвид резултатите од самоевалуацијата спроведена од страна на училишната комисија, советодавната и стручната помош од Бирото, препораките од извештајот од интегралната евалуација спроведена од страна на Државниот просветен инспекторат, како и извештајот за екстерното проверување на постигањето на успехот на учениците од страна на Државниот испитен центар.   

Членот 18 уредува дека училиштето на секои две години за реализација на програмите врши самоевалуација.

Членот 19 уредува дека Извештајот со резултатите од самоевалуацијата училиштето го доставува до Државниот испитен центар.

Со член 20 се брише член 189 од постојниот закон.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со измената и дополнувањето на Законот за основното образование се врши измена и дополнување на членови од постојниот закон (31, 54, 71, 72, 76, 86, 91, 92, 96, 97, 99, 100, 101, 130, 146, 147, 148, 189), решенијата содржани во одредбите  се меѓусебно поврзани  и чинат една правна целина.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со измената и дополнувањето на Законот за основното образование ќе се нормира заокружен и интегрален систем со механизми за добивање на резултати за квалитетот на воспитно-образовниот процес во основното образование.

ОДРЕДБИ ОД ЗАКОНОТ ЗА ОСНОВНОТО ОБРАЗОВАНИЕ

КОИ СЕ ИЗМЕНУВААТ И ДОПОЛНУВААТ

Член 31

Наставниот план и програми за основно музичко и балетско образование ги утврдува министерот, на предлог на Бирото.
Член 54

(1) Ученикот има право да ја посетува наставата и да учествува во воспитно-образовната работа што ја организира основното училиште.

(2) Ученикот има обврска редовно да ја посетува наставата и да ги исполнува планираните обврски и задачи што се предвидени со наставниот план и програми и годишната програма за работа.
Член 70

(1) Ученикот којшто на крајот на наставната година во седмо, осмо и деветто одделение има негативна оценка до два предмета се упатува на поправен испит.

(2) За ученик од седмо, осмо и деветто одделение кој на крајот на наставната година има до две негативни оценки, основното училиште е должно да организира дополнителна настава во јуни.

(3) Ученикот од ставот (2) на овој член кој по одржаната дополнителна настава не постигнал позитивен успех, се упатува на поправен испит.

(4) Поправните испити ученикот ги полага во јуни и август.

(5) Ученикот од ставот (3) на овој член кој нема да го положи поправниот испит по еден или по два предмета се задржува во истото одделение.

(6) Ученикот којшто на крајот на наставната година во седмо, осмо и деветто одделение има повеќе од две негативни оценки се задржува во истото одделение.
Член 71

 (1) Следењето и проверувањето на напредокот и постигањето на успехот на учениците се врши со интерно или екстерно проверување.

(2) Интерното проверување на постигањето на успехот на учениците на крајот од трето одделение го вршат наставниците во училиштето врз основа на стандардизирани тестови подготвени од Бирото.

(3) Екстерното проверување на постигањата на успехот на учениците на крајот на секоја учебна година за учениците од четврто до деветто одделение се спроведува врз основа на стандардизирани тестови изготвени од Бирото, а го организираат и спроведуваат Министерството и Државниот просветен инспекторат.

(4) Резултатите од проверување на напредокот и постигањето на успехот на ученикот од ставот (3) на овој член не влијаат врз општиот успех на ученикот, односно на неговите оценки, освен доколку разликата меѓу добиената оценка од екстерното проверување на постигањето на успехот на учениците и добиената оценка од наставникот се разликува повеќе од една оценка.

(5) На ученикот му се издава свидетелство за завршено одделение по спроведеното екстерно проверување од ставот (3) на овој член.

(6) Начинот на организирање и спроведување на проверување на постигањето на успехот на учениците од ставовите (2) и (3) на овој член, како и начинот на утврдувањето на завршните оценки на ученикот го пропишува министерот.

Член 72

(1) Годишните оценки одделенскиот, односно раководителот на паралелката на родителите ги соопштува на родителска средба која се одржува три дена по денот на одржувањето на наставничкиот совет на кој се утврдуваат годишните оценки на учениците.

(2) Ако ученикот или родителот не е задоволен од годишна оценка, родителот има право, во рок од три дена од денот на соопштувањето на успехот, да поднесе писмен приговор до наставничкиот совет на училиштето, кој треба да биде образложен.

(3) Наставничкиот совет по приговорот решава наредниот ден од денот на истекот на рокот од ставот (2) на овој член.

(4) Наставничкиот совет може приговорот да го уважи, да го одбие или да организира повторна проверка на знаењата на ученикот.

(5) За повторна проверка на знаењето директорот, најдоцна во рок од пет дена од денот на приемот на приговорот, формира комисија за повторна проверка на

знаењето.

(6) Комисијата од ставот (5) на овој член е составена од претседател и два члена-испитувачи.

(7) Претседателот на комисијата, по правило, е одделенскиот раководител, односно раководителот на паралелката во која ученикот учи, а за членови- испитувачи се именуваат наставници по предметот по кој се врши проверувањето на знаењето од редот на наставниците од училиштето или од друго основно училиште.

(8) Претседател и член-испитувач на комисијата не може да биде наставникот кој ја утврдил оценката.

(9) Оценката на комисијата е конечна.

Член 76

Начинот на оценувањето и напредувањето на учениците, организирањето и спроведувањето на поправните испити, како и вршењето на интерното и екстерното проверување го пропишува министерот.

Член 80

(1) За наставник, стручен соработник и воспитувач може да се вработи лице коешто покрај општите услови ги исполнува и следниве посебни услови:

- да е државјанин на Република Македонија,

- да има соодветно образование,

- да го познава македонскиот јазик и неговото кирилско писмо и -да има положено стручен испит за наставник, стручен соработник, односно за вопитувач.

(2) Лицата од ставот (1) на овој член во училиштата и паралелките во кои наставата се изведува на јазик и писмо различни од македонскиот јазик и неговото кирилско писмо, освен наставниците за предметот македонски јазик, треба да го познаваат и јазикот и писмото на кој се изведува наставата.

(3) Директорот на основното училиште формира комисија составена од три члена од редот на воспитно-образовниот кадар кој врши проверка на познавањето на јазикот на наставниците од ставовите (1) и (2) на овој член.

(4) Ако на јавниот оглас за засновање на работен однос за наставник, стручен соработник, односно воспитувач не се јави лице со положен стручен испит, работен однос може да заснова лице без положен стручен испит, на определено време до крајот на учебната година.

Член 86

(1) Работните должности на наставникот во основното училиште опфаќа настава и други видови на организирана работа со учениците, подготовка за настава, прегледување и оценување на писмените задачи и другите работи што се потребни за остварување на воспитно- образовната програма.

(2) Времето што се издвојува за подготовка на наставата и другата воспитно- образовна работа на наставникот опфаќа:

- планирање на наставата во писмена или електронска форма и избор на наставни средства,

- подготовка на дидактички помагала,

- соработка со родителите,

- соработка со стручните органи на училиштето,

- вршење на задачи на одделенски раководител,

- учество во интерно проверување во постигањата на учениците со стандардизирани тестови,

- учество во организирано стручно и дидактичко-методско образование и надоградување,

- собирање и обработка на податоци во врска со вршењето на воспитно- образовната и друга работа,

- водење на педагошка документација и евиденција,

- менторство на учениците,

- менторство на приправниците,

- уредување на кабинети, збирки, училишни работилници, вежбални, игралишта, насади итн.,

- организирање на културни спортски и други општо корисни и хумани акции во кои учествуваат учениците,

- водење слободни ученички активности и работа со ученици на проекти и истражување,

- подготвување и водење екскурзии, излети, натпревари, настава во природа, летување, логорување што ги организира училиштето и

- вршење на други работи определени со годишната програма за работа.

4. Професионално усовршување, оспособување и напредување

Член 91

(1) Директорот, наставникот и стручниот соработник во основното училиште во текот на својата работа се должни професионално да се усовршуваат.

(2) Министерството во соработка со Бирото донесува годишна програма за професионално усовршување на наставниците и стручните соработници за поддршка на реформите во образованието и за истото обезбедува средства.

(3) Професионалното усовршување се остварува преку акредитирани програми за обука кои ги реализираат јавни и приватни установи, здруженија на граѓани и трговски друштва чии програми се акредитирани.

(4) Акредитацијата на програмите за обука од ставот (2) на овој член го врши Бирото врз основа на јавен оглас.

(5) За да се акредитира програма за обука за професионално усовршување, јавната и приватната установа, здружението на граѓани и трговското друштво кои ја вршат обуката треба да ги исполнуваат следниве услови:

- да ги исполнуваат барањата за програмата утврдени во јавниот оглас, -да имаат

искуство во реализација на обуки за професионално усовршување,

-да имаат обезбедено соодветно опремени простории со наставни помагала за современа реализација на обуките и

-да имаат ангажирано обучувачи за соодветната област кои имаат најмалку високо образование и искуство во изведување обука.
(6) Акредитацијата на програмата за обука за професионално усовршување има важност две години и во текот на реализацијата на програмата Бирото врши нејзина евалуација.

(7) За акредитираната програма за обука за професионално усовршување на директорот, наставникот и стручниот соработник во основното училиште Бирото води евиденција.

(8) Начинот на професионалното усовршување го пропишува министерот.
Член 92

(1) Наставниците и стручните соработници во основното училиште се усовршуваат, оспособуваат и напредуваат во звања.

(2) Наставникот и стручниот соработник кои за прв пат се вработуваат во образование се со звање наставник-приправник и стручен соработник-

приправник.

(3) Наставникот-приправник може да напредува во звањата наставник, наставник-ментор и наставник - советник.

(4) Стручниот соработник-приправник може да напредува во звањата стручен соработник, стручен соработник - ментор и стручен соработник - советник.

(5) Платата на наставникот и стручниот соработник е според стекнатото звање.

(6) Напредување на наставниците и стручните соработници во звањата наставник, наставник-ментор, стручен соработник и стручен соработник-ментор го врши училишна комисија која ја формира директорот на училиштето.

(7) Комисијата од ставот (6) на овој член е составена од по два одделенски наставници и наставници по предметна настава, педагог, односно психолог во училиштето, еден родител, директорот на училиштето, член од училишниот одбор кој е претставник од основачот и советник од Бирото.

(8) Одделенските и предметните наставници за членови во комисијата од ставот (6) на овој член ги избира наставничкиот совет во училиштето, родителот го избира советот на родители на училиштето, членот од училишниот одбор го избира училишниот одбор.

(9) Напредувањето на наставниците и стручните соработници во звањата наставник-советник и стручен соработник-советник го врши комисија формирана од министерот.

(10) Основното училиште во текот на една учебна година може да врши напредување на двајца вработени од редот на наставниците и стручните соработници во секое од звањата од ставот (6) на овој член и да предложи двајца вработени од редот на наставниците и стручните соработници да напредуваат во звањата од ставот (9) на овој член ако има до 50 вработени наставници и стручни соработници.

(11) Основното училиште во текот на една учебна година може да врши напредување на три вработени од редот на наставниците и стручните соработници во секое од звањата од ставот (6) на овој член и да предложи три вработени од редот на наставниците и стручните соработници да напредуваат во звањата од ставот (9) на овој член ако има повеќе од 51 вработен наставник и стручен соработник.

(12) Наставник и стручен соработник може да напредува во следното звање по три години, на начин утврден со овој закон.

(13) Наставникот и стручниот соработник кој е незадоволен од извршениот избор за напредување во звања, има право на приговор до Министерството, во рок од осум дена од денот на објавувањето на списокот на наставници и стручни соработници кои напредуваат во звање.

(14) Начинот на стручното усовршување, оспособување и напредување на наставниците и стручните соработници во звањата од ставовите (3) и (4) на овој член го пропишува министерот.

Член 96
(1) За наставниците, стручните соработници или воспитувачите, кои во остварувањето на воспитно-образовниот процес не покажуваат задоволителни резултати, Бирото, Советот на родители или Државниот просветен инспекторат покренуваат иницијатива до училишниот одбор за преиспитување на нивната способност за реализација на работните обврски.

(2) Бирото, Советот на родители или Државниот просветен инспекторат покренуваат иницијатива до училишниот одбор за престанок на работниот однос и за наставници во основните училишта кои вршат подготовки и други активности на  учениците од училиштето кои следат настава по завршување на работното време, а не се утврдени со годишната програма за работа.

(3) Иницијативата од ставовите (1) и (2) на овој член мора да содржи образложение за причините поради кои се покренува.

(4) Ако иницијативата од ставовите (1) и (2) на овој член е покрената од Советот на родители, Училишниот одбор пред да расправа по иницијативата, задолжително бара мислење од Државниот просветен инспекторат.

(5) Ако училишниот одбор ја прифати иницијативата од ставовите (1) и (2) на овој член до директорот поднесува предлог за престанок на работниот однос на наставник, стручен соработник или воспитувач, во рок од седум дена.

(6) Директорот е должен да постапи по предлогот од ставот (4) на овој член во рок од седум дена од денот на добивањето на предлогот.

Член 97

(1) Врз основа на резултатите од екстерното проверување на постигањата на успехот на учениците од членот 71 став (3) на овој закон се оценува објективноста и професионалноста на наставникот во вреднувањето на постигнувањата на успехот на ученикот.

(2) Оценувањето од ставот (1) на овој член се врши со споредување на резултатите на екстерното проверување на постигањата на ученикот со завршната оценка на ученикот по соодветниот предмет, за што Министерството изготвува ранг листа за отстапување од добиените показатели.

(3) Врз основа на ранг-листата од ставот (2) на овој член, 20% од наставниците кај кои има најмали отстапувања во добиените показатели им се зголемува платата за наредната година 15% од платата што ја примале.

(4) Врз основа на ранг-листата од ставот (2) на овој член, 20% од наставниците кај кои има најголеми отстапувања во добиените показатели им се намалува платата за наредната година 10% од платата што ја примале.

(5) Ако наставникот три години едноподруго покажува резултати од ставот (3) на овој член се унапредува во првото наредно звање.

(6) Ако наставникот три години едно по друго покажува резултати од ставот (4) на овој член му престанува работниот однос.

(7) Акт за зголемување, односно намалување на платата на наставникот согласно со ставовите (3) и ( 4) на овој член донесува директорот на училиштето.

(8) Против актот на директорот од ставот (7) на овој член наставникот може да поднесе жалба до надлежен суд.

(9) Начинот на изготвување на ранг-листата, утврдувањето на процентот на најголеми, односно најмали отстапувања од добиените показатели, процентот на зголемување, односно намалување на платата како и начинот на намалувањето, односно зголемувањето на платата на наставникот во рамките на утврдените проценти согласно со овој член го пропишува министерот.

Член 99

(1) Педагошката документација во смисла на овој закон опфаќа: главна книга на учениците, дневник на паралелката, евидентни листови за успехот на учениците, ученичка легитимација, свидетелство и преведница.

(2) Главната книга на учениците е документ од трајна вредност.
Член 100

(1) Педагошката документација од членот 100 став (1) на овој закон се води и издава на македонски јазик и неговото кирилско писмо.

(2) За учениците од припадниците на заедниците кои наставата ја остваруваат на јазик и писмо различен од македонскиот јазик и неговото кирилско писмо, педагошката документација од ставот (1) на овој член се води и издава на македонски јазик и неговото кирилско писмо и на јазикот и писмото на којшто се изведува наставата.
Член 101

(1) Свидетелството, ученичката легитимација и преведницата се јавни исправи.

(2) Јавните исправи се издаваат во еден примерок. Во случај издадениот документ од став (1) на овој член да се изгуби или уништи, основното училиште издава нов примерок-дупликат.

Член 130

Директорот ги врши следниве работи:

- го застапува и претставува училиштето и е одговорен за законито работење,

- ја организира, планира и ја води работата на основното училиште,

- подготвува програма за развој на училиштето,

- подготвува предлог на годишна програма за работа, - е одговорен за реализација на годишната програма за работа,

- е одговорен за остварување на правата и обврските на учениците,

- врши избор на наставници, стручни соработници и воспитувачи и друг административно-технички кадар согласно со закон и актите на училиштето,

- врши распоредување на наставници, стручни соработници и воспитувачи и друг административно-технички кадар,

- одлучува за престанок на работен однос на наставници, стручни соработници и воспитувачи и друг административно-технички кадар согласно со закон и колективен договор,

- поттикнува стручно оспособување и усовршување на наставниците, стручните соработници и воспитувачи,

- организира менторство за наставниците-приправници, стручните соработници- приправници, воспитувачи-приправници, присуствува на часови во наставата и ја следи работата на наставниците, стручните соработници и воспитувачи и ги советува,

- ја следи работата на училишниот педагог, психолог и другите стручни работници,

- се грижи за соработката со родителите,

- ги известува родителите за работата на училиштето и за измени на правата и обврските на учениците,

- одлучува за воспитните мерки,

- ја поттикнува и следи работата на заедницата на учениците,

- обезбедува извршување на одлуките на училишниот одбор,

- ја донесува систематизацијата на работните места на училиштето,

- одлучува за склучување договори за работните односи,

- покренува постапка за дисциплинската одговорност на наставниците, стручните соработници и воспитувачи,

- се грижи за соработката на училиштето со здравствената установа во општината

и

- врши други работи согласно со закон и статутот на училиштето.

Член 146

За обезбедување на квалитет на наставата училишниот одбор на секои пет години донесува програма за развој на училиштето, во која се земени предвид резултатите од самоевалуацијата, препораките од извештајот од интегралната евалуација спроведена од страна на Државниот просветен инспекторат, како и мислењата од советодавната и стручната помош од Бирото.

Член 147

(1) На секои три години за реализација на програмите од членот 146 на овој закон училиштето врши самоевалуација.

(2) Самоевалуација се спроведува на крајот на секоја трета учебна година.

(3) Самоевалуацијата ја спроведува училишна комисија составена од пет члена од редот на наставниците, стручните соработници, воспитувачите и родителите која по предлог на директорот ја формира училишниот одбор.

(4) Самоевалуацијата ги опфаќа особено следниве области:

- организација и реализација на наставата и учењето,

- постигањата на учениците, -професионален развој на наставниците, стручните соработници и воспитувачи и на раководниот кадар,

- управување и раководење,

- комуникации и односи со јавноста,

- училишната клима и култура и

- соработката со родителите и со локалната средина.

(5) Комисијата од ставот (3) на овој член изготвува извештај за извршената самоевалуација со предлог на мерки за подобрување на квалитетот на наставата кој го доставува до училишниот одбор, директорот на училиштето и основачот. Училишниот одбор и директорот треба да постапат по предлогот на мерките на

комисијата.

Член 148

Резултатите од самоевалуацијата на основните училишта се објавуваат на веб страницата на училиштето и на општината.

Член 189

Со денот на основањето на Државниот испитен центар, стандардизираните тестови од членот 71 став (3) на овој закон кои ги изготвува Бирото, продолжува да ги изготвува Државниот испитен центар.

